	ПРЕДЛАГАЧ:
	Владата на Република Македонија 



	ПРЕТСТАВНИЦИ:


	д-р Драган Тевдовски, министер за финансии и 
д-р Ширет Елези, заменик на министерот за финансии 


	ПОВЕРЕНИЦИ:
	Елена Трпковска, државен секретар во Министерството за финансии
Виолета Стојановска Петровска, државен советник во Министерството за финансии и 
Ленче Тагасовска, раководител на сектор во Министерството за финансии


ПРЕДЛОГ-ЗАКОН
за изменување и дополнување на Законот за банките, по скратена постапка

Скопје, декември 2018 година
[image: image1.jpg]Peny6iuka MakefoHuja
BJIAJTIA HA PENIYBJIMKA MAKEJTOHHJA
Bp.44-10974/1
11.12.2018 roguua
Ckomnje

O ITPETCEJATEJ/IOT HA COGPAHHUETO HA
PENYBJINKA MAKEJJOHUJA

CKOIIJE

Bps ocHoBa Ha wieHoT 91 anuueja 2 ox YerasoT Ha Penybnuka Makenonuja u
ynenosute 132, 137 u 170 on [enosuuxkor Ha Cobpanuero Ha Penybiuka
Maxkenonuja, Bnagara Ha Peny6iuka Maxkeponuja Bu mognecysa Ilpegmor —
3aKOH 3a U3MEHyBalbe M JIONOJHyBame Ha 3aKOHOT 3a OaHKWTe, MO CKpaTeHa
MoCTarnka, ITo o yTBPJY Ha CeJHULATa, oaprkaHa Ha 11.12.2018 roguna.

3a mpercTaBHULM Ha Brnamara Ha Peny6iuka Makegonuja Bo Cobpanuero ce
onpenenenn p-p [Iparan TeBposckw, muHucrep 3a ¢duHaHcuu U A-p lluper
Enesu, 3aMeHMK Ha MWHHCTEPOT 3a (DMHAHCMM, a 3a mnosepeHuuu Enena
Tpnkoscka, p)kaBeH cexperap Bo MuHucTepcTBoTO 3a uHaHcuy, Buonera
CrojanoBcka [TeTpoBcKa, Jp)KaBeH COBETHUK BO MUHMCTEPCTBOTO 3a (hrHAHCUU
n Jlenue TaracoBcKa, paKOBOAMTEJ Ha CEKTOP BO MUHUCTEPCTBOTO 3a (hUHAHCUU.

3AMEHUK HA ITIPETCEOATEJIOT
HA BIIAJJATA HA PEIIYBJIMKA
MAKERQHU]A

i éigemr}ﬁcxa JaHkoBcka





ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со Законот за банките („Службен весник на Република Македонија“ бр.67/07, 90/09, 67/10, 26/13, 15/15, 153/15 и 190/16) се уредува основањето, работењето, супервизијата и престанокот на работењето на банките и на филијалите на странски банки во Република Македонија, како и отворањето и работењето на филијали на банки од земји членки на Европската унија и директното вршење на финансиски активности од банки од земји членки на Европската унија.

Согласно член 112 од Законот, лицата со посебни права и одговорности, акционерите, вработените во банката и лицата кои преку давање услуги на банката имаат пристап до документите, податоците и информациите кои според законот претставуваат банкарска тајна, се обврзани да ги чуваат, можат да ги користат исклучиво за целите за кои се добиени и не смеат да ги откријат на трети лица. Во законот се пропишани исклучоци од придржувањето кон горенаведената обврска. Еден од исклучоците се однесува на Управата за јавни приходи која може да има увид во податоците и информациите со кои располагаат банките, само врз основа на писмено барање кое се поднесува за секое поединечно физичко лице, за водење на постапки кои се во нејзина надлежност. 
Управата за јавни приходи од 2019 година ќе започне да изготвува даночна пријава за секој даночен обврзник. Заради поедноставување на постапката, се разграничува кои податоци Управата за јавни приходи ќе ги добива на редовна основа, а кои податоци со поднесување на поединечно писмено барање.
Дополнително, Царинската управа има потреба од податоци за трансакциската сметка на граѓаните, заради спроведување на законската обврска за присилна наплата на царинските давачки. Поради тоа, со Предлогот на закон се овозможува Царинската управа да ги добива податоците за трансакциската сметка на граѓаните само врз основа на писмено барање, за водење на постапки кои се во рамките на нејзината надлежност, во согласност со закон.

Исто така, согласно препораките на Советот на Европа, Комитет Moneyval се зајакнуваат критериумите за соодветност на потенцијалните акционери и членови на органите на управување во банките, со тоа што акционер со квалификувано учество во банка и член на орган за управување во банка не може да стане лице кое има соработник кој е осуден со правосилна судска пресуда на безусловна казна затвор над шест месеци.
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предложените измени и дополнувања на Законот за банките имаат за цел:

· овозможување Управата за јавни приходи да подготвува пополнети даночни пријави;

· овозможување Царинската управа да извршува решенија за присилна наплата и

· примена на единствени, унифицирани стандарди, познати како fit and proper критериуми, односно критериуми за соодветност на потенцијалните акционери и членови на органите на управување во банките.
Предлогот на Закон за изменување и дополнување на Законот за банките се заснова врз истите начела врз кои се заснова и постојниот закон.

Основни решенија на предложениот Закон се:

· овозможување Управата за јавни приходи да добива податоци за остварените приливи на средства на сметки на граѓаните на редовна основа;
· овозможување Царинската управа да добива податоци од банките, врз основа на писмено барање и

· зајакнување на критериумите за соодветност на потенцијалните акционери и членови на органите на управување во банките(fit and proper).

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Законот чие донесување се предлага не повлекува обврска за обезбедување средства за неговото спроведување од Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Законот не повлекува обврска за обезбедување дополнителни финансиски средства за неговото спроведување и материјални обврски за одделни субјекти.

V. ДОНЕСУВАЊЕ НА ЗАКОНОТ ПО СКРАТЕНА ПОСТАПКА
Согласно членот 170 од Деловникот на Собранието на Република Македонија се предлага законот да се донесе по скратена постапка, од причина што не е во прашање обемен и сложен закон.

ПРЕДЛОГ - ЗАКОН 
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА БАНКИТЕ

Член 1

Во Законот за банките („Службен весник на Република Македонија“ бр.67/07, 90/09, 67/10, 26/13, 15/15, 153/15 и 190/16), во членот 2 став (1), по точката 7. се додава нова точка 7-а. која гласи:

„7-a. „Соработник“ е физичко лице коешто заедно со физичко лице кое има намера да стане акционер со квалификувано учество во банка или заедно со физичко лице кое е предложено за член на управен одбор на банка, директно или индиректно и/или преку договор, остварува контрола врз домашно или странско трговско друштво;’’.

Член 2

Во членот 13 став (2), точката 2-а) се брише.

По ставот (2) се додава нов став (3) кој гласи:

„(3) За лице кое не поседува репутација ќе се смета и лице кое е осудено со правосилна судска пресуда на безусловна казна затвор над шест месеци, сѐ додека траат правните последици од пресудата и/или има соработник којшто е осуден со правосилна судска пресуда на безусловна казна затвор над шест месеци, сѐ додека траат правните последици од пресудата.’’

Член 3

Во членот 60, зборовите ,,Управата за спречување на перење пари и финансирање на тероризам’’ се заменуваат со зборовите ,,Управата за финансиско разузнавање’’.
Член 4

Во членот 83 став (2), точката 2-а) се брише.

По ставот (2) се додаваат два нови става (3) и (4) кои гласат:

„(3) За лице кое не поседува репутација ќе се смета и лице кое е осудено со правосилна судска пресуда на безусловна казна затвор над шест месеци, сѐ додека траат правните последици од пресудата.
(4) За член на управен одбор на банка ќе се смета дека не поседува репутација и кога има соработник во однос на кој постојат околностите од ставот (3) на овој член.’’

Ставовите (3), (4), (5), (6), (7) и (8) стануваат ставови (5), (6), (7), (8), (9) и (10).

Член 5

Во членот 112 став (3), по точката 2) се додава нова точка 2-а) која гласи:

„2-а) ако податоците за приливи на средства на сметки на физички лица се соопштуваат на Управата за јавни приходи,  во согласност со закон;’’.

Во точката 3) по зборот „надлежности’’ се става запирка и се додаваат зборовите „во согласност со закон’’.

Во точката 4) зборовите ,,Управата за спречување на перење пари и финансирање на тероризам’’ се заменуваат со зборовите ,,Управата за финансиско разузнавање’’.

По точката 6) се додава нова точка 6-а) која гласи:

,,6-а) на писмено барање на Царинската управа за водење на постапки кои се во рамките на нејзината надлежност, во согласност со закон;’’.

Член 6

Започнатите постапки за издавање претходна согласност за стекнување квалификувано учество во банка и за именување член на управен одбор на банка до денот на влегување во сила на овој закон, ќе завршат согласно Законот за банките („Службен весник на Република Македонија“ бр.67/07, 90/09, 67/10, 26/13, 15/15 , 153/15 и 190/16).  

Член 7
Овој закон влегува во сила со денот на објавувањето во „Службен весник на Република Македонија“.
ОБРАЗЛОЖЕНИЕ НА ПРЕДЛОГ - ЗАКОНОТ

I.
ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА БАНКИТЕ

Со членот 1 од Предлогот на закон се врши дополнување на член 2 став (1) со нова точка 7-а со која се дефинира значењето на изразот ,,соработник’’.

Со членовите 2 и 4 од предложеното законско решение се зајакнуваат критериумите за соодветност на потенцијалните акционери и членови на органите на управување во банките (fit and proper критериуми), со тоа што акционер со квалификувано учество во банка и член на орган за управување во банка не може да стане лице кое има соработник кој е осуден со правосилна судска пресуда на безусловна казна затвор над шест месеци.

Измената во членот 3 е од технички карактер, односно се усогласува називот на надлежната институција со фактичката состојба. 

Со членот 5 се врши дополнување на член 112 став (3) со нова точка 2-а) со која се овозможува Управата за јавни приходи да ги добива податоците за приливи на средства на сметки на физички лица, во согласност со закон. Ова се предлага од причина што Управата за јавни приходи  од 2019 година ќе започне да изготвува даночна пријава за секој даночен обврзник. На овој начин се разграничува кои податоци Управата за јавни приходи ќе ги добива на редовна основа, а кои податоци со поднесување на поединечно писмено барање, за водење на постапки кои се нејзина надлежност согласно член 112 став (3) точка 3) од постојното законско решение.

Исто така, со членот 5 се врши дополнување на член 112 став (3) од постојниот закон со нова точка 6-а) со која се овозможува Царинската управа да добива податоци од банките за трансакциската сметка на граѓаните, врз основа на писмено барање, заради водење на постапки кои се во рамките на нејзината надлежност, а во согласност со закон.

Со членот 6 се уредува завршувањето на започнатите постапки за издавање на претходна согласност за стекнување на квалификувано учество во банка и за именување на член на управен одбор на банка.

Со членот 7 се уредува влегувањето во сила на Предлогот на законот.

II.
МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Предложените одредби се усогласени со позитивните законски прописи во Република Македонија кои регулираат исти или слични правни работи, така што се меѓусебно поврзани и применливи во пракса, создавајќи правна целина.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Со донесувањето на предложените измени и дополнувања на Законот за банките, ќе се овозможи Управата за јавни приходи да изготвува даночна пријава за секој даночен обврзник. Исто така, ќе се поедностави и забрза постапката за спроведување на присилна наплата на царинските давачки од страна на Царинската управа. Дополнително, ќе се зајакнат критериумите за соодветност на потенцијалните акционери и членови на органите на управување на банките (fit and proper критериуми).
ИЗВОД ОДРЕДБИ ОД ЗАКОНОТ ЗА БАНКИТЕ КОИ СЕ ИЗМЕНУВААТ И ДОПОЛНУВААТ
Член 2

 Одделни изрази употребени во овој закон го имаат следново значење: 

1. ,,Банка" е правно лице со дозвола од гувернерот на Народната банка на Република Македонија основано согласно со одредбите од овој закон, чија основна дејност е прибирање депозити и други повратни извори на средства од јавноста и одобрување на кредити во свое име и за своја сметка; 

2. „Системски значајна банка“ е банка со седиште во Република Македонија чие работење со сериозни проблеми или престанување со работење (пропаѓање) може да доведе до појава на системски ризик; 

3. ,,Депозит" е побарување од банката во пари, со или без камата или надомест од кој било вид, наплативо веднаш или на определен рок, зависно од условите договорени при вложување на паричните средства; 

4. "Банкарски активности" се прибирање на депозити и одобрување на кредити во свое име и за своја сметка; 

5. ,,Акционер на банка" е правно или физичко лице кое поседува акции во банка; 

6. ,,Лице" е домашно и/или странско правно и физичко лице; 

7. ,,Поврзани лица" се две или повеќе лица кои: 

- претставуваат единствен ризик, бидејќи едно од нив директно или индиректно остварува контрола во другото или во другите лица и 

- не се поврзани преку контрола, но претставуваат единствен ризик, бидејќи се меѓусебно поврзани на тој начин што финансиските проблеми кај едното од нив може да предизвика проблеми во отплата на обврските на друго и/или на другите лица. 

Две физички лица се сметаат за поврзани доколку едното физичко лице е брачен другар или лице со кое живее во вонбрачна заедница, дете или посвоено дете, родител или лице под старателство на другото физичко лице; 

8. ,,Поврзани лица со банка" се: 

- подружници на банката и други лица со кои банката има блиски врски,

 - акционери со квалификувано учество во банката и со нив поврзаните лица, како и одговорните лица на тие акционери - правни лица и 

- лица со посебни права и одговорности во банката и со нив поврзаните лица; 

9. ,,Блиски врски" се кога две и/или повеќе лица се поврзани преку учество или контрола, како и кога две и/или повеќе лица се контролирани од исто лице; 

10. ,,Контрола" претставува: 

- директно или индиректно поседување на мнозински влог во друго правно лице или 

- директно или индиректно поседување на мнозинството од правата на глас во друго правно лице или 

- право да се назначува и разрешува мнозинството членови на органите на управување на друго правно лице, директно или индиректно, вклучувајќи и склучен договор со еден или повеќе акционери на другото правно лице за отстапување или здружување на нивните права на глас заради остварување заеднички интереси или 

- право да се остварува, директно или индиректно, значително влијание врз управувањето и донесувањето на политиките и финансиските и деловните одлуки на друго правно лице; 
11. "Банка од земја членка на Европската унија" е правно лице регистрирано и со седиште во земја членка на Европската унија кое од надлежен орган на земјата членка добило овластување за вршење на банкарски активности и е под супервизија на надлежен орган овластен со закон или друг пропис во таа земја; 

12. ,,Странска банка" е правно лице регистрирано и со седиште надвор од Република Македонија кое од надлежен орган на земјата добило овластување за вршење на банкарски активности и е под супервизија на надлежен орган овластен со закон или друг пропис во таа земја; 

13. ,,Матична земја" е земја членка на Европската унија во која банка или друга соодветна институција добила овластување и има регистрирано седиште; 

13-а. „Земја домаќин" е земја членка на Европската унија која не е матична земја, а во која банка од друга земја членка врши финансиски активности преку филијала или директно;

14. ,,Овластување" е документ во каква било форма издаден од орган овластен со закон или друг пропис со кој се дава право за вршење на банкарски активности; 

15. ,,Надлежен орган" е орган овластен со закон или друг пропис за издавање на овластување и/или супервизија на банки или други соодветни институции кои вршат банкарски активности; 

16. ,,Подружница" е правно лице кое е контролирано од друго правно лице (матично лице). Секоја подружница на подружницата се смета за подружница на матичното лице;

17. ,,Банкарска група" е банка или финансиско холдинг друштво со седиште во Република Македонија кои остваруваат контрола врз или учествува во една или повеќе други банки, други небанкарски финансиски институции или друштва за помошни услуги на банка, при што банката или финансиското холдинг друштво се сметаат за матично лице на банкарската група, додека сите останати членки на групата се сметаат за подредени лица на тоа матично лице; 

18. ,,Финансиско холдинг друштво" претставува небанкарска финансиска институција, чии подружници се банки или небанкарски финансиски институции, кои учествуваат во вкупната актива на друштвото со најмалку 80%, при што барем една подружница е банка;

19. „Помошни банкарски услуги" се услуги на управување со недвижности, управување и водење на информативниот систем или системот за обработка на податоци или други слични услуги што се сметаат како помошни активности на финансиските активностите што ги вршат една или повеќе банки; 

19-а. „Друштво за помошни банкарски услуги" е друштво чијашто основна дејност е вршење една или повеќе помошни банкарски услуги; 

20. ,,Учество" е директно или индиректно поседување на најмалку 20% од вкупниот број на акции или удели или од правата на глас на други лица; 

21. ,,Квалификувано учество во банка" е директно или индиректно поседување на најмалку 5% од вкупниот број на акции или од издадените акции со право на глас во банка или кои овозможуваат значително влијание врз управувањето на банката; 

22. ,,Почетен капитал" е минимален износ на капитал пропишан со овој закон што акционерите на банка се должни да го запишат и уплатат; 

23. ,,Кредит" е пласирање на одреден износ на пари во замена за отплата на одобрениот и ненамирен износ, заедно со каматата или заедно со камата и провизијата пресметани на тој износ;

24. ,,Препорака" е совет даден на банка од страна на гувернерот на Народната банка на Република Македонија во писмена форма со цел поефикасно извршување на работите или информирање на банката;

25. ,,Писмено предупредување" е обврзувачка препорака дадена од страна на гувернерот на Народната банка на Република Македонија за надминување на констатирани незаконитости и неправилности во работењето на банката во определен рок, со најава за преземање построги мерки, доколку истата не се почитува;

26. ,,Лице со посебни права и одговорности" е физичко лице кое е член на надзорен одбор, член на управен одбор, член на одбор за ревизија, член на одбор за управување со ризици и други раководни лица во банката согласно со статутот на банката.Во случај на филијала на странска банка, лице со посебни права и одговорности е физичко лице кое управува со филијалата;

27. ,,Независен член" е физичко лице и со него поврзани физички лица, кое:

- не е вработено или не е лице со посебни права и одговорности во банката,

- не е акционер со квалификувано учество во банката или не застапува акционер со квалификувано учество во банката,

- не работи, односно во последните три години не работело во друштвото за ревизија кое во тој период вршело ревизија на работењето на банката и

- во последните три години, немало материјален интерес или деловен однос со банката во вредност која просечно годишно надминува 3.000.000 денари;

28. ,,Репутација" е чесност, компетентност, работливост и поседување особини кои даваат сигурност дека лицето нема да влијае во насока на загрозување на стабилноста и сигурноста на банка и нарушување на нејзиниот углед и доверба;

29. „Сопствени средства“ е збир на основниот капитал и дополнителниот капитал на банката, a oсновниот капитал се состои од редовен основен капитал и додатен основен капитал;

29-а) „Системски ризик“ е ризик од нарушувања во финансискиот систем со потенцијал да предизвика сериозни негативни последици врз финансискиот систем и целата економија; 

29-б) „Задолженост“ е сооднос меѓу вкупната билансна и вонбилансна актива на банката и нејзините сопствени средства;

30. ,,Мерки" се дејствија преземени од страна на гувернерот на Народната банка на Република Македонија за отстранување на неправилностите, неусогласеностите и незаконитостите во работењето на банката;

31. ,,Мерки за реорганизација" се мерки што ги презема надлежен орган со цел да ја одржи или да ја подобри финансиската состојба на банката, како што е докапитализација, администрација, суспензија на плаќања и слично и кои можат да влијаат на правата што ги стекнале трети лица;

32. ,,Филијала" е организационен дел на банка кој нема својство на правно лице и кој директно ги извршува сите или дел од активностите кои ги врши банката;

33. ,,Претставништво" е дел од банка, без статус на правно лице, кој може да го истражува пазарот во областа на финансиското и банкарското работење и не смее да врши финансиски активности;

34. ,,Небанкарска финансиска институција" е правно лице кое не е банка или штедилница, чија основна дејност се вршење на:

- една или повеќе финансиски активности, и тоа: одобрување кредити; менувачки работи; издавање електронски пари, доколку е регулирано со посебен закон; издавање и администрирање на кредитни картички; финансиски лизинг; факторинг; форфетинг; издавање на гаранции и други форми на обезбедување; економскофинансиски консалтинг; работи на осигурување во согласност со закон; посредување во склучување договори за кредити и заеми; работи во врска со хартии од вредност, во согласност со закон; вршење на услуги брз трансфер на пари, управување со инвестициски фондови и управување со пензиски фондови. Небанкарските финансиски институции ги вршат овие активности во согласност со посебен закон, доколку активностите се регулирани со посебен закон или

- стекнување учество во правни лица кои вршат една или повеќе финансиски активности од алинеја 1 на оваа точка;

35. ,,Нефинансиска институција" е правно лице кое не е банка и не е небанкарска финансиска институција;

36. ,,Стекнување акции" е запишување, уплата, купување и наследување на акции, како и добивање акции по пат на компензација, подарок, залог, судска одлука и други начини утврдени со закон;

37. „Кредит во крајна инстанца" е кредит што го одобрува Народната банка на Република Македонија на банка согласно со Законот за Народната банка на Република Македонија; 

38. „Договор за кредит во крајна инстанца" е договор склучен меѓу Народната банка на Република Македонија и банка, со кој Народната банка на Република Македонија на банката и одобрува кредит во крајна инстанца, а банката го осигурува кредитот во крајна инстанца со инструменти за обезбедување и

39. „Трансакции со поврзани лица со банката" се трансакции со лица поврзани со банката коишто произлегуваат од билансни и вонбилансни побарувања на банката, склучени договори за услуги, купување и продажба на актива, договори за изведување градежни работи, договори за закуп, користење позајмици и субординирани и хибридни инструменти, како и отпис врз основа на трансакции со поврзани лица со банката.

Член 13

(1) Акционер на банка може да стане домашно и странско правно и физичко лице.

(2) Акционер со квалификувано учество во банка не може да стане лице или правно лице контролирано од лице:

1) укинат со Одлука на Уставен суд на Република Македонија У.бр.182/2007 од 09.07.2008 година);

2) на кое му е изречена прекршочна санкција, или казна забрана за вршење професија, дејност или должност;

2-а) кое за кривичните дела против имотот, кривичните дела против јавните финансии, платниот промет и стопанството, кривичните дела против службената должност, како и кривичните дела фалсификување исправа, посебни случаи на фалсификување исправи, компјутерски фалсификат, употреба на исправа со невистинита содржина и надриписарство од Кривичниот законик е осудено со правосилна судска пресуда на безусловна казна затвор над шест месеци, се додека траат правните последици од пресудата;

3) на кое му е изречена споредна казна:

- забрана за добивање дозвола за основање и работа на банка, - одземање на дозвола за основање и работа на банка,

- забрана за основање на нови правни лица и

- привремена или трајна забрана за вршење на банкарски работи;

4) против кое е поведена стечајна постапка;

5) кое не поседува репутација со што може да биде загрозено сигурното и стабилното работење на банката и

6) кое не ги почитува одредбите од овој закон и прописите донесени врз основа на овој закон и/или не ги спроведувало или не ги спроведува и/или постапувало или постапува спротивно на мерките изречени од гувернерот, со што биле или се загрозени сигурноста и стабилноста на банката и нејзините доверители.

Член 60

За решението од членот 59 став (8) на овој закон со кое се одбива барањето во врска со членот 59 став (6) точка 6 од овој закон гувернерот веднаш ja известува Управата за спречување на перење пари и финансирање на тероризам.

Член 83

(1) Лице со посебни права и одговорности во банка задолжително треба да има соодветно високо образование и познавање на прописите од областа на банкарството и/или финансиите, да ги познава правилата за добро корпоративно управување и да има соодветно искуство кое обезбедува сигурно и стабилно управување со банката.

(2) Лице со посебни права и одговорности во банка не може да биде лице:

1) член на Советот на Народната банка;

2) вработено во Народната банка;

2-а) кое за кривичните дела против имотот, кривичните дела против јавните финансии, платниот промет и стопанството, кривичните дела против службената должност, како и кривичните дела фалсификување исправа, посебни случаи на фалсификување исправи, компјутерски фалсификат, употреба на исправа со невистинита содржина и надриписарство од Кривичниот законик е осудено со правосилна судска пресуда на безусловна казна затвор над шест месеци, се додека траат правните последици од пресудата;

3) укинат со Одлука на Уставен суд на Република Македонија У.бр.182/2007 од 09.07.2008 година;

4) на кое му е изречена прекршочна санкција, или казна забрана за вршење професија, дејност или должност;

5) кое не поседува репутација со што може да биде загрозено сигурното и стабилното работење на банката;

6) кое не ги почитува одредбите од овој закон и прописите донесени врз основа на овој закон и/или не ги спроведувало или не ги спроведува и/или постапувало или постапува спротивно на мерките изречени од гувернерот, со што биле или се загрозени сигурноста и стабилноста на банката;

7) член на надзорен одбор, одбор за управување со ризици, одбор за ревизија и управен одбор на друга банка или вработен во друга банка или

8) кое извршувало функција на лице со посебни права и одговорности во банка или друго правно лице во кое била воведена администрација или над кое е отворена стечајна или ликвидациона постапка, освен доколку недвосмислено, врз основа на расположливите документи и податоци се утврди дека лицето не придонело за настанување на условите за воведување на администрација, стечајна или ликвидациона постапка или функцијата ја вршело непосредно пред или по настанување на причините кои довеле до воведување на администрација, отворање на стечај или спроведување на ликвидациона постапка.

(3) Член на управен одбор на банка може во исто време да биде и член на најмногу два органи на надзор односно неизвршен член на одбор на директори во најмногу две небанкарски финансиски институции или нефинансиски институции.

(4) Член на надзорен одбор на банка може во исто време да биде и:

- член на еден орган на управување и на еден орган на надзор, односно да извршува една функција на извршен и една функција на неизвршен член на одбор на директори во небанкарски финансиски институции или нефинансиски институции или

- член на три органи на надзор, односно да извршува три функции на неизвршен член на одбор на директори на небанкарски финансиски институции или нефинансиски институции.

(5) Член на управен одбор на банка не може да биде и лице кое е управител, член на управен одбор или изврше

н член на одбор на директори во кое било домашно или странско трговско друштво.

(6) Ограничувањата од ставот (2) точка 7) и ставовите (3), (4) и (5) на овој член, не се однесуваат на членство во:

1) органи на непрофитни организации на волонтерска основа, без надоместок и

2) во органи на трговски друштва кои припаѓаат на иста банкарска група во Република Македонија или во странство.

(7) Во случаите кога банката, како дел од банкарска група, спроведува политики на групата, членовите на надзорниот и/или управниот одбор треба да обезбедат тие политики да се соодветни за банката и се во согласност со законите на Република Македонија и стандардите на Народната банка.

(8) Банката мора да обезбеди мнозинството од членовите на надзорниот и управниот одбор да се достапни на барање на Народната банка.

Член 112

(1) Лицата со посебни права и одговорности, акционерите и вработените во банката кои имаат пристап до документите, податоците и информациите на овој закон, како и лицата кои преку давање услуги на банката имаат пристап до документите, податоците и информациите од членот 111 на овој закон се обврзани да ги чуваат, можат да ги користат исклучиво за целите за кои се добиени и не смеат да ги откријат на трети лица. 

(2) Обврската од ставот (1) на овој член не се однесува во следниве случаи, ако: 

1) со закон е пропишано објавување на податоците и информациите и 

2) лицето дало писмена согласност за откривање на податоците. 

(3) За лицата со посебни права и одговорности и вработените во банката обврската од ставот (1) на овој член не се однесува и во следниве случаи: 

1) по писмено барање на јавното обвинителство или надлежен суд за водење на постапки кои се во рамките на неговите надлежности; 

2) за потребите на Народната банка или на друг супервизорски орган овластен со закон; 

3) по писмено барање на Управата за јавни приходи за водење на постапки кои се во рамките на нејзините надлежности; 

4) ако податоците се соопштуваат на Управата за спречување на перење пари и финансирање на тероризам, во согласност со закон; 

5) ако податоците се соопштуваат на Управа за Финансиската полиција, во согласност со закон; 

6) на писмено барање на Државниот девизен инспекторат за контрола на девизното работење; 

7) на писмено барање на Фондот за осигурување на депозити, во согласност со закон; 
8) на писмено барање на Агенцијата за управување со одземен имот, во согласност со закон; 

9) на писмено барање на нотар во рамките на водењето оставинска постапка, согласно со закон; 

10) ако податоците се соопштуваат за потребите на функционирање на Кредитниот регистар на Народната банка и до кредитно биро, во согласност со закон; 

11) податоците се соопштуваат за потребите на управување со кредитниот ризик на други членки на банкарска група или на банкарска група чие матично лице е со седиште надвор од Република Македонија, а чија членка е банката;

12) по писмено барање на лицата овластени за извршување во согласност со закон и 13)ако податоците се даваат на Министерството за труд и социјална политика, Агенцијата за вработување на Република Македонија и Фондот за здравствено осигурување на Македонија, за потребите на вршење на работите од нивните надлежности и во согласност со прописите за заштита на личните податоци, само доколку банка склучи меморандум за соработка со овие институции, со кој се регулира начинот на достапност на податоците од членот 111 на овој закон. 

(4) Лицата кои согласно со ставот (3) од овој член дошле до документите, податоците и информациите од членот 111 на овој закон се обврзани да ги чуваат, можат да ги користат исклучиво за целите за кои се добиени и не смеат да ги откријат на трети лица, освен во случаи и во постапка утврдена со овој или друг закон. 

(5) Обврската од ставовите (1) и (4) на овој член продолжува и по престанокот на работниот однос, односно по престанокот на основот и статусот врз основа на кој е остварен пристап до податоците кои се сметаат за банкарска тајна.

